
 

 

 

 

 

 

 

 

 

 

 

Ársskýrsla 2023  



Golfklúbburinn Glanni.       

Vinnudagur var 13. maí 2023, þá mættu stjórnarmenn og félagsmenn sem unnu að mestu við að 
sanda flatir. Völlurinn var svo opnaður 14. maí.  Maí og júní voru kaldir og blautir og golfarar 
létu ekki sjá sig mikið. Völlurinn kom mjög vel undan vetri en vellir á höfuðborgarsvæðinu fóru 
mjög illa og opnuðu seint. Þrátt fyrir það mættu ekki margir á völlinn af höfuðborgarsvæðinu í 
byrjun sumars. 

Tekjur af vallargjöldum voru mun meiri en árið áður en aðallega voru tekjurnar að koma inn í 
júlí og ágúst og hagnaður var af rekstrinum. 

Undanfarin mörg ár hafa stéttafélögin í Munaðarnesi verið með samstarfssamning við 
golfklúbbinn.  

Hótel Bifröst sá um rekstur á golfskálanum. Ekki var hafist handa við stækkun á 
veitingaskálanum eins og til stóð. Erfitt hefur reynst að fá smið í verkið. Vonandi getur vinna 
hafist núna í vor. 

Opna Glannamótið var haldið 12. ágúst sem var vel sótt og mikil ánægja með hvað golfvöllurinn 
var góður og flottur. Einnig mættu nokkrir starfsmanna- og vinahópar á völlinn í sumar og voru 
mjög ánægð með völlinn. Félagsmönnum hefur farið fækkandi undanfarin ár og það er mikið 
áhyggjuefni. Eitthvað þarf að gera til að ná til golfara í sveitunum í kringum okkur. Við vorum 
með tvo starfsmenn á launum, annar þeirra ætlar að vera áfram næsta sumar en ekki er búið að 
ráða annan. Engin nemandi frá Vinnuskóla Borgarbyggðar vann á vellinum í sumar.  

Golfvöllurinn var í mjög góðu standi síðastliðið sumar og mikið tekið eftir því hvað flatirnar 
voru góðar. Vonandi verður tíðin þannig í vetur að völlurinn komi vel út í vor og það vori 
snemma.  

Aðalfundur var haldinn 13. febrúar 2024. Ný stjórn var kosin.  

Í stjórn eru:  

• Snorri Þórðarson formaður, 
• Snorri Bergmann varaformaður, 
• Unnur Ingibjörg Jónsdóttir gjaldkeri,  
• Kristján Jónsson ritari, 
• Rebekka Kristjánsdóttir meðstjórnandi, 
• Jón Freyr Jóhannsson varamaður. 

 
f.h. Golfklúbbsins Glanna, 

            Snorri Þórðarson formaður  

